
GOUVÈNÈ CUOMO ANONSE $2 MILYON POU ELAJI TRETMAN TWOUB ABI 
SIBSTANS 

 

Finansman ap ajoute nouvo kabann pou bay sèvis tretman rezidansyèl nan 

upstate New York 

 

Gouvènè Andrew M. Cuomo jodia te anonse $2 milyon nan nouvo finansman pou sipòte 

50 nouvo kabann tretman pou ede Nouyòkè yo ki gen twoub abi sibstans nan upstate 

New York. Finansman an ap sipòte 50 kabann tretman rezidansyèl nan Southern Tier, 

rejyon Finger Lakes oswa Lwès New York. 

 

“Adiksyon dwòg te afekte lavi anpil moun nan eta nou an, men jodia nap pran yon etap 

enpòtan pou ede kominote nou yo kap fè fas a epidemi prensipal sa,” Gouvènè Cuomo 
te deklare. “Kabann sa yo ap bay pi gwo aksè a sèvis sipò ki fèt pou sove lavi epi ede 

sila yo ki nan bezwen pou yo retounen sou bòn vwa.”  

 

Nouvo kabann tretman sa yo, swa nan yon lokal 50-kabann oswa de lokal 25-kabann 

chak, kontinye efò Gouvènè a nan tout eta pou adrese epidemi opyòd ak ewoyin enkli 

apwouve nouvo pwogram tretman nan Buffalo, Albany, Syracuse, Peekskill, Troy, 

Plattsburgh, Utica ak Watertown, ansanm avèk lòt kabann tretman rezidansyèl nan 

Staten Island ak 130 nouvo kabann nan Albany, Niagara, Suffolk ak konte Westchester. 

 

Nan tout eta, admisyon ewoyin pou tout laj te ogmante pa 30 pousan nan dènye dizan 

yo. Pou mete fen nan tandans sa, Gouvènè Cuomo te mete sou pye yon efò agresif, 

enkli chanjman nan asirans pou asire kouvèti pwoteksyon nan tretman twoub abi, 

ogmante aksè a tretman, kapasite tretman adisyonèl nan rejyon yo nan eta, ansanm 

avèk efò sansibilizasyon piblik konplè.  

 

Pou reponn a egzijans pou nouvo finansman Eta, nouvo kabann tretman rezidansyèl yo 

dwe lokalize nan Allegany, Broome, Cattaraugus, Chautauqua, Chemung, Delaware, 

Erie, Genesee, Livingston, Monroe, Niagara, Ontario, Orleans, Schuyler, Seneca, 

Steuben, Tioga, Wayne, Wyoming ak Konte Yates. Nouvo kabann yo ap anplis de 

finansman ekspansyon yo ki te anonse pou sèvis nan Merrick Street nan Binghamton 

sa ki enkli $3.6 milyon pou yon nouvo rezidans kominotè 18-kabann kap ofri itilizasyon 

tretman pou twoub abi sibstans pou fi, ak apwobasyon nouvo kapasite tretman nan 

Etablisman Kriz Dezentoksifikasyon Fairview ki egziste deja nan Court Street. 

 

Komisè Biwo Sèvis Abi Sibstans ak Alkòl Eta New York Arlene González-Sánchez 
te deklare, “Elaji aksè a tretman se priyorite nou nan lit kont adiksyon. Kabann tretman 

anplis sa yo ap bay moun yo nan Southern Tier, Finger Lakes oswa Lwès New York 

opòtinite anplis pou patisipe nan tretman kidonk, yo ka remete lavi yo sou bòn vwa nan 

yon anviwonman ansekirite ki baze sou kominote.”  

 

Finansman an disponib grasa yon demann pou pwopozisyon ke Biwo Sèvis Abi 

Sibstans ak Alkòl Eta New York te jere. Yo te chwazi lokal la oswa lokal yo, grasa yon 

pwosesis RFP, ap resevwa depans operasyonèl anyèl jiska $2 milyon depi pwogram 

nan fin ouvè. OASAS ap travay avèk founisè tretman an ki bay finansman an anba 

pwosesis RFP sa pou bay finansman kapital, si nesesè, nan sit la (yo) ke founisè 

chwazi a te idantifye. Inite gouvènman lokal yo oswa ajans a bi non-likratif yo kap 

fonksyone omwen yon pwogram tretman twoub abi sibstans OASAS-sètifye nan Eta 

New York e li planifye pou bay sèvis rezidansyèl kalifye pou aplike. Antite yo ki enterese 

ka jwenn plis enfòmasyon sou Pwopozisyon Demann lan lè yo vizite paj akizisyon sou 

sitwèb NYS OASAS.  

 

Nouyòkè yo ki gen difikilte avèk yon adiksyon, oswa ki gen pwòch yo kap lite, ka jwenn 

èd ak espwa lè yo rele liy dirèk Eta, 24-èdtan, 7-jou pa semèn nan 1-877-8-HOPENY 

(1-877-846-7369) oswa lè yo tèks HOPENY (Kòd kout 467369). Ou ka lokalize founisè 

tretman yo sou paj Help NYS OASAS. Vizite www.combatheroin.ny.gov pou w jwenn 

plis enfòmasyon sou adrese ewoyin ak abi preskripsyon opyòd, enkli yon twous Zouti 

Tab Kwizin pou ede kòmanse konvèsasyon an sou siy avètisman adiksyon ak ki kote 

pou w jwenn èd. Pou w jwenn zouti anplis pou itilize nan fason pou pale avèk yon jèn 

moun pou anpeche minè yo bwè alkòl oswa itilize dwòg, vizite sitwèb Talk2Prevent Eta. 

